
Annotatsiya: ushbu maqolada kompetentlik tushunchasi, “stressga chidamli”, “komanda ishiga 

layoqatlilik”, “kreativlilik” kompetentsiyalari, “muzokara olib borish”, “biznes-reja tuzish” 

kompetentsiyalari, O‘qitish jarayonida o‘quvchilarni faollashtirish kabilar aks etgan. 

Kalit so’zlar: kompetyentsiya, kasbiy yondashish, “stressga chidamli”, “komanda ishiga 

layoqatlilik”, “kreativlilik” kompetentsiyalari, “muzokara olib borish”, “biznes-reja tuzish” 

kompetentsiyalari.  

 

“Kompetentsiya” atamasi keng ma’noda umumiy masalalarni hal etishda amaliy 

tajribalar asosida bilim va malakalarni qo‘llash, muvaffaqiyatli harakat qilish qobiliyatini 

bildiradi. Lotincha “campetere”- muvofiq bo‘lmoq so‘zidan kelib chiqqan. 

Hozirgi kunda “kompetentsiya” atamasi turli sohalarda qo‘llaniladi: huquqshunoslik, 

tilshunoslik, madaniyat sohalarida, shuningdek tashkilot, muassasa yoki kompaniyaning 

muhim kompetentsiyalari. Lekin xodimlarni boshqarish nuqtai nazaridan “kompetentsiya” 

atamasi qiziqtiradi, shuning uchun xodimlarning kasbiy kompetentsiyasi haqida fikr 

yuritamiz.  

Amerikalik psixolog va inson motivatsiyasi tadqiqotchisi Devid Makliland tashkilot, 

muassasa yoki kompaniyaga kompetentli yondashuvning boshlanishida shuni ta’kidlaydiki, 

“Inson shaxsi o‘rganilayotganda nomzod yoki xodim o‘zining kasbiy faoliyatidagi 

muvaffaqiyatlari haqida to‘g‘ri javob bermaydi, chunki odam doimo o‘zining meniga yuqori 

baho beradi, shuning uchun kompetentli yondashuv tashkilot, muassasa yoki kompaniya 

administratsiyasi tomonidan qonun doirasida ishlab chiqilishi kerak.  

Xodimlar bilan ishlashda kompetentli yondashuv xodimlarni tanlash, baholash, 

o‘qitish va rivojlantirishga qaratilgan. Bunda aniq xodimning tegishli kasbiy 

kompetentsiyaga ega ekanligi va darajasi aniqlanadi. “Kasbiy kompetentsiya” atamasi 

shunday izohlanadi: “bu xodimning lavozim talablariga muvofiq ishlash qobiliyatidir”: 

Kasbiy kompetentsiyalar shaxsiy tavsiflar kabi bayon etilishi mumkin, masalan, “stressga 

chidamli”, “komanda ishiga layoqatlilik”, “kreativlilik” kompetentsiyalari, xuddi shunday 

egallagan malakalari kabi ko‘rsatilishi ham mumkin, masalan: “muzokara olib borish”, 

“biznes-reja tuzish” kompetentsiyalari.  

Lavozim kompetentsiyasi ro‘yxatini shakllantirishda quyidagi ikkita qoidani yodda 

tutish lozim: 

• fe’l-atvori (bevosita ko‘rish mumkin bo‘lgan);  

• aniq jihatlari (kompetentsiya darajasini aniqlashdagi asos) Kasbiy kompetentsiya 

namunalaridan bir nechasini keltiramiz: “Ishontira olish” kompetentsiyasi.  

Aniqlash: Boshqalarga ta’sir ko‘rsatib, ularni o‘z qaror va harakatlariga ko‘ndirish. 

“Tashabbuskorlik” kompetentsiyasi. Aniqlash: harakatni boshlab berish va shaxsiy ijobiy 

jihatlari bilan voqeaga samarali ta’sir ko‘rsata olish. Doimo izlanishda bo‘lish, yangi 

vazifalarni, qo‘shimcha ishlarni o‘z zimmasiga olishOdatda har bir lavozim uchun 5-10 ta 

asosiy kasbiy kompetentsiya belgilanadi. Ular bayon etiladi. Bunday holatlarda rahbar 

tomonidan test savollari shakllantirilsa maqsad  muvofiq bo‘ladi. Berilayotgan test 

savollarining har biri ma’lum kompetentsiyaga moslashtiriladi. Test hodimlarning ushbu 

kompetentsiyalarni qanchalik egallanganliklarini ko‘rsatadi. Test natijalariga ko‘ra 

xodimlarning kompetentsiyani egallash darajalari aniqlanadi, masalan: Kompetentli 

yondashuv quyidagilarni amalga oshirish imkonini beradi:  

• xodimlarning egallagan lavozimiga munosibligini baholash;  

• ishga qabul qilishda yangi loyihani amalga oshirishda hodimlarni tanlash, vakant 

lavozimga nomzodni tanlash;  

• hodimlarni ma’lum vaqtda attestatsiyadan o‘tkazish, kamchilik aniqlanganda 

qo‘shimcha o‘qitish. Bundan tashqari, baholash omili sifatida kompetentsiya bilan ishlash, 

ishxonaning hamma uchun yagona tasdiqlangan standartlari asosida xodimlarning real 

tavsifnomalarini va malakalarini baholash imkonini beradi. Xodimning ish tajribasini 

baholash, shuningdek og‘zaki suhbat o‘tkazish ko‘pincha bir tomonlama amalga oshiriladi 

va har doim to‘g‘ri bo‘lavermaydi. Talab etiladigan kompetentsiyalarning mavjudligiga 

o‘tkaziladigan test quyidagi savollarga to‘liq javob bera olishi lozim bo‘ladi, masalan: 

“Xodim tashkilot, muassasa yoki kompaniyamizdagi vazifalarni biz talab qiladigan darajada 

bajara oladimi?” “Unda yetarli tajriba, zaruriy tayyorgarlik, alohida malaka va shu kabilar 

bormi?”. Umuman olganda kompetentli yondashuv - bu tashkilot, muassasa yoki 

kompaniyaning rivojlanishi va gullab-yashnashi uchun asosiy omildir. Ish jarayonini 

yuqorida keltirilgan tartibda tashkil etilsa, biz jamiyat rivojlanishiga o‘zimizning munosib 

darajada hissamizni qo‘shishimiz mumkin. 

O‘quvchilarning mustaqil va ijodiy ishlash faoliyatlarini rivojlantirishda elektron 

ta’lim resurslaridan maksimal foydalanish muhim ahamiyatga ega. O‘quv va didaktik 

materiallarga qo‘shimcha tarzda tasviriy-vizual vositalar (fotosuratlar, rasmlar, chizmalar, 

grafiklar) ham kiradi. Ular umumiy va keng qamrovli tasavvurlarni vujudga keltirishni 

osonlashtiradi. SHuningdek, tasviriy tasavvurlarni shakllantiradigan audio-vizual vositalar 

texnologik jarayonlar va funktsiyalar to‘g‘risidagi keng qamrovli real tasavvurlarni vujudga 

keltiradi. Predmet vositalari tasvir va matnlarni yozib olish, saqlash imkonini beradi. Ularga 

doska, flipchart, kodoskop (proektor) kamera va kompьyuterlar kiradi. Tajriba ishi 

sohasiga tegishli kerakli tajriba uskunalari, namunalar, jihozlar va asboblar nazariy dars 

yoki amaliy mashg‘ulot paytida didaktik funktsiyaga ega bo‘lsa, o‘quv vositasi sifatida 

qo‘llanilishi mumkin. Ushbu vositalardan foydalanishda ularni muayyan maqsad soha va 

usullarga mos holda tanlash muhim o‘rin tutadi. O‘qituvchi o‘quv va ko‘rsatmali vositalarni 

ishlata olishni, ulardan maqsadga muvofiq va oqilona tarzda foydalanishni bilishi kerak. 

Texnik vositalardan foydalanilayotganda yuzaga keladigan texnik muammolarni mustaqil 

hal qila olishi kerak. O‘quv materiallari bir paytning o‘zida didaktik materiallar sifatida, 

ya’ni o‘qitish va o‘rganish uchun ishlatiladi. Agar o‘quv va didaktik materiallar yetarli 

bo‘lmasa, u holda o‘qituvchi tomonidan ularning tanlanishi hamda nazariy yoki amaliy 

mashg‘ulotlar maqsadiga moslashtirib tayyorlanishi kerak.  

O‘qitish jarayonida o‘quvchilarni faollashtirish - shuni nazarda tutadiki, bunda 

o‘quvchilar ilmiy bilimlarni hamda ularni amalda qo‘llash usullarini ongli va faol egallab 

oladigan, ularda ijodiy tashabbuskorlik, o‘quv faoliyatida mustaqillik, tafakkur, nutq 

rivojlanadi. O‘quvchilarning faolligi ularning o‘quv materialni egallab olishida o‘quv, tajriba 

xonasi sharoitlarida topshiriqlarni bajarishdagi harakatlarida  namoyon bo‘ladi. Faollilik 

o‘quvchilarning o‘quv va mehnat faoliyatidagi mustaqilligini rivojlantirish bilan mustahkam 

bog‘langan. Faol usullarini tanlash birinchidan, darsdan ko‘zda tutilgan o‘quv maqsadlariga 

bog‘liq. Masalan, agar darsning maqsadi yangi bilimlarni egallashdan iborat bo‘lsa, 

o‘qituvchi bu bilimlarni o‘zi bayon qiladi yoki o‘quvchilarning o‘quv adabiyotlari va boshqa 

materiallar bilan mustaqil ishlashini tashkil qiladi. Ikkinchidan, ta’lim usullarini tanlash 

o‘rganiladigan fanning mazmuni va darsning aniq o‘quv materialiga bog‘liq bo‘ladi. Bir 

mashg‘ulotning o‘zida bir nechta faol usullar qo‘llanilishi mumkin. Uchinchidan, 

o‘quvchilarning ilgarigi tayyorgarlik darajasiga va shaxsiy tajribasiga bog‘liq. Agar yangi 

o‘quv materiali o‘quvchilarga butunlay notanish bo‘lsa, o‘qituvchi buni o‘zi bayon qiladi, 

buni didaktik vositalar va tajribalarni ko‘rsatish bilan qo‘shib olib boradi. Ta’lim 

oluvchilarning bilim olish, mustaqil ishlash va ijodkorlik qobiliyatlarini rivojlantirish, 

ularning ongli faolligi, mustaqilligi hamda ijodkorligini, o‘quv bilish faoliyati natijasining 

sifatini xarakterlaydi.  

Faollik-ta’lim sharoitida o‘zlashtirilgan nazariy bilim va amaliy ishharakat usullarini 

turli ishlab chiqarish vaziyatlarida qo‘llanishga imkon beradi. O‘qitish jarayoni. 

O‘quvchilarning mustaqil izlanuvchanlik qobiliyatlarini shakllantirish va rivojlantirishga 

qaratilgan mashg‘ulotlar dars ishlanmalari hamda texnologik xaritalari asosida o‘qitish 

jarayoni tashkil etiladi. Mashg‘ulotlar asosini mustaqil va ijodiy ish topshiriqlarini bajarish 

tashkil etadi. Har bir mashg‘ulot o‘quv maqsadiga to‘la erishish uchun qo‘shimcha 

mashg‘ulotlar ham o‘tkazilishi mumkin. O‘quvchilarga mustaqil bilish, fikrlash va ijodiy 

izlanishga majbur qiladigan, muammoli hayotiy dalillarga asoslanadigan vaziyatli 

topshiriqlarni berish maqsadga muvofiqdir. O‘quvchi topshiriqlarni ijodiy fikrlash va 

mustaqil ishlash orqali bajarishlari lozim. O‘qituvchilar mustaqil va ijodiy ish 

topshiriqlarini bajarish bo‘yicha o‘quvchilarning intilishlarini olqishlashi hamda to‘g‘ri 

yo‘naltira olishlari lozim. O‘quvchi yakka xolda samaraliroq ishlaydimi; yoki bir necha 

kishidan iborat guruh bilan birgalikda ishlashni yoqtiradimi; yoki unga elek-tron 

darsliklardan foydalanish qulayroqmi buni o‘qituvchi yaxshi bilishi kerak. O‘quvchi 

topshiriqni o‘zi anglashi va uni bajarishga harakat qilishi, o‘qituvchi esa, o‘z navbatida, 

o‘quvchilarning mustaqil izlanish olib borish ko‘nikmalarini, o‘tilgan materiallarni yanada 

chuqurroq o‘zlashtirish uchun qo‘shimcha ma’lumotlarni izlab topish qobiliyatlarini 

rivojlantirishga undashlari lozim. 

